„ლჯ და კო - ტუბერკულოზისა და ინფექციურ პათოლოგიათა ცენტრის“ გახსნა
7 ოქტომბერი 2017 წელი
14:00 საათი
საქართველოს მთავრობის 2016 წლის 1 თებერვლის N101 განკარგულებით, შპს ,,ლჯ და კომპანიას“ პირდაპირი მიყიდვის ფორმით გადაეცა ქალაქ ქუთაისში, პეტრე ჩხობაძის ქუჩა N20 - ში მოფუნქციონირე დასავლეთ საქართველოს ტუბერკულოზისა და ფილტვის დაავადების ცენტრის ცენტრის 95% - იანი წილი გარკვეული საპრივატიზაციო ვალდებულებებით. 
ვალდებულებების მიხედვით შპს ,,ლჯ და კომპანია“ უზრუნველყოფდა აღნიშნულ ტერიტორიაზე ახალი თანამედროვე ინფექციური პროფილის დაწესებულების აშენებას და მოწყობას, სადაც შესაძლებელი გახდებოდა მკურნალობა და ზედამხედველობა როგორც ტუბერკულოზის, ასევე სხვა ინფექციური პროფილის (ვირუსული, ჰაერწვეთოვანი, გადამდები, მათ შორის განსაკუთრებით საშიში) და სხვა დაავადებების.
ახალი კლინიკა განთავსებულია 3500 კვადრატულ მეტრ ფართობზე, გათვლილია 70 საწოლზე, მათ შორის 8 რეანიმაციული საწოლი და 6 ბოქსირებული პალატა განსაკუთრებით საშიში ინფექციებისათვის, საწოლები ბავშვთა და მოზრდილთა განყოფილებებისათვის, აღიჭურვა თანამედროვე დიაგნოსტიკური ტექნოლოგიებით, მოეწყო ბიოუსაფრთხოების მე - 2 დონის მულტიპროფილური ლაბორატორია,  სადაც შესაძლებელია ჩატარდეს როგორც კლინიკა ბიოქიმიური, ასევე ვირუსოლოგიური, სეროლოგიური, ბაქტერიოლოგიური და მოლეკულურ ბიოლოგიური დიაგნოსტიკური კვლევები. 
კლინიკას აქვს შესაძლებლობა მოემსახუროს როგორც იმერეთის, ასევე მთლიანად დასავლეთ საქართველოს მოსახლეობას.
ახალ დაწესებულებას აქვს სასწავლო ცენტრი ,,შელთერით“, რაც საშუალებას იძლევა ადგილზე განხორციელდეს სხვადასხვა სახის ტრეინინგები და სასწავლო პროგრამები,  როგორც საკუთარი, ასევე რეგიონში დასაქმებული სპეციალისტებისათვის ქართველი და მოწვეული უცხოელი სპეციალისტების მიერ, 
ინფექციური ნარჩენების თერმული დამუშავებისათვის (ინსინერავია) მოწყობილია საქართველოს კანონმდებლობით განსაზღვრული და ნებადართული თანამედროვე ინსინერატორი.
აღებული ვალდებულებების უზრუნველსაყოფად და ახალი კლინიკის მოწყობისათვის შპს ,,ლჯ და კომპანიამ“ განახორციელა 5 000 000,0 ლარის ინვესტიცია, პროექტი განხორციელდა 18 თვეში.

